
ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ
Հիմք ընդունելով «Գնումների մասին» օրենքի 23-րդ հոդվածի 1-ին մասի 2-րդ կետը և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը՝ Հայաստանի Հանրապետության կառավարությունը որոշում է.
1. [bookmark: _GoBack]Սահմանել, որ 2019 թվականի և 2020 թվականի առաջին եռամսյակի կարիքների համար Երևան համայնքի փողոցների ձմեռային պահպանության նպատակով աղի և ավազի ձեռքբերման շրջանակում, Երևան համայնքի «Երևանի աղբահանության և սանիտարական մաքրում» համայնքային հիմնարկի կողմից ապրանքների ձեռքբերումը «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա մեկ անձից գնման ձևով իրականացնելու դեպքում չեն կիրառվում Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի` բացառությամբ կանխավճարի ապահովման ներկայացման պահանջի, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:




   




ՀԻՄՆԱՎՈՐՈՒՄ
 «ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	
	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը 

	
	      Որոշման նախագծի ընդունման անհրաժեշտությունը պայմանավորված է այն հանգամանքով, որ նախորդ տարիներում Երևան համայնքի փողոցների ձմեռային պահպանության համար աղի և ավազի ձեռքբերման գնման գործընթացը իրականացվել է «ՍԱՆԻՏԵՔ» ՍՊԸ-ի Հայաստանյան մասնաճյուղի և «ՍԱՆԻՏԵՔ ԻՆԹԵՐՆԵՅՇՆԼ» ՍՊԸ-ի կողմից՝ Երևանի քաղաքապետարանի և նշված ընկերությունների միջև կնքված համապատասխանաբար՝ «ԵՔ-ԲԸԾՁԲ-13/71» և «ԵՔ-ԲԸՀԾՁԲ-15/3» պայմանագրերի շրջանակներում:
 «ՍԱՆԻՏԵՔ» ՍՊԸ-ի Հայաստանյան մասնաճյուղը և «ՍԱՆԻՏԵՔ ԻՆԹԵՐՆԵՅՇՆԼ» ՍՊԸ-ն ս.թ. օգոստոս ամսվանից չեն իրականացնում իրենց պայմանագրային պարտավորությունները, հետևաբար իրական վտանգ կա, որ կձախողվի Երևան համայնքի փողոցների ձմեռային պահպանության գործընթացը, ինչը կհանգեցնի անկանխատեսելի հեևանքների:
Ս.թ. օգոստոս ամսվանից Երևան համայնքում աղբահանության ծառայությունները ամբողջությամբ իրականացվում են միայն Երևան քաղաքի ավագանու 23.04.2019թ. N 90-Ա որոշմամբ ստեղծված՝ «Երևանի աղբահանության և սանիտարական մաքրում» համայնքային հիմնարկի կողմից:
Հաշվի առնելով ստեղծված իրավիճակը և որ Երևան համայնքի փողոցների ձմեռային պահպանության համար աղի և ավազի ձեռքբերումն իրականացվելու է ամեօրյա ռեժիմով և առաջացել է Երևանի քաղաքապետարանի ուղիղ միջամտության կարիքը, ուստի Երևան համայնքի փողոցների ձմեռային պահպանության համար աղի և ավազի ձեռքբերումը գնման մրցակցային ընթացակարգով ժամկետների և եղանակային պայմանների առումով կարող է հանգեցնել անկանխատեսելի իրավիճակի:  

	2.
	Առաջարկվող կարգավորման բնույթը.

	
	Հաշվի առնելով, որ ժամկետների սղության պատճառով հնարավոր չէ կազմակերպել մրցութային կարգով գնման գործընթացներ, առաջարկվում է Երևան համայնքի փողոցների ձմեռային պահպանության համար աղի և ավազի ձեռքբերումը՝ «Երևանի աղբահանության և սանիտարական մաքրում» համայնքային հիմնարկի կողմից կազմակերպել մեկ անձից գնման ձևով:  

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Երևանի քաղաքապետարանի աշխատակազմի կողմից

	4.
	Ակնկալվող արդյունքը

	
	Երևան համայնքի փողոցների ձմեռային պահպանության համար աղի և ավազի ձեռքբերման շրջանակում Երևան համայնքի կողմից ապրանքների անհրաժեշտ ժամկետներում ձեռքբերում:



























ՏԵՂԵԿԱՆՔ

«ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ


«Գնման ընթացակարգերի կազմակերպման մասին» Հայաստանի Հանրապետության կառավարության որոշման ընդունման 	առնչությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ

 «ԳՆՄԱՆ ԸՆԹԱՑԱԿԱՐԳԵՐԻ ԿԱԶՄԱԿԵՐՊՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Գնման ընթացակարգերի կազմակերպման մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունել անհրաժեշտ չէ:

